
“...pedagog xodimlarning kasbiy mahorati va faoliyat samaradorligini muntazam 
oshirib borish uchun zarur shart-sharoitlarni yaratish, malaka oshirish tizimini 
“hayot davomida o‘qish” tamoyili asosida takomillashtirib borish” malaka oshirish 
tizimida ustivor vazifasi etib belgilandi.

A.Radjiev ayganidek, “... uzluksiz kasbiy rivojlanish O‘zbekiston 
Respublikasida ta’lim sifatini oshirishning ta’minlovchi zamonaviy, innovatsion 
pedagogik texnologiyalardan foydalanish, tinglovchilarning bilimi, pedgogik 
mahoratini uzluksiz ravishda yangilab borish, zamon talablariga mos ta’lim sifatini 
ta’minlash uchun kasbiy tayyorgarligini oshirish imkonini beradigan ta’lim 
shaklidir.

Mazkur ta’lim bugungi kunda tinglovchilarning ilmiy salohiyati va kasbiy 
kompetnesiyasini shakllantirish, rivojlangan mamlakatlardagi tinglovchilar kasbiy 
mahoratidan kam bo‘lmagan bilim, ko‘nikma, malaka va kompetensiyani 
rivojlantirishga yo‘naltirilgan. Bunda birinchi bo‘lib tinglovchilar ijodkorligini 
shakllantirish vazifasi turibdi. Shu sababdan ta’lim jarayonida tinglovchilar ijodiy 
faoliyatini takomillashtirishga ehtiyoj ko‘paymoqda.

Mazkur sohadagi xalqaro tajribalarni hisobga olgan holda tinglovchining 
kasbiy mahoratini oshirish istiqbollarini aniqlashning ilmiy yo‘nalishlari

yaratilmoqda.

DAVLAT XUSUSIY SHERIKLIK ASOSIDAGI MAKTABGACHA TA’LIM 
TASHKILOTLARI FAOLIYATINI BOSHQARISH TAMOYILLARI

O ‘sarov Jabbor Eshbekovich, Haqqiyeva Fotima Olimjonovna,
Chirchiq Davlat Pedagogika Universiteti Pedagogika fanlari doktori, professor;

1-kurs magistranti

Annotatsiya. Maktabgacha ta’lim sohasida nodavlat sektorini 
rivojlantirishning zamonaviy mexanizmlari, xususan davlat-xususiy sheriklikning 
10 dan ortiq yangi shakllari me’yoriy-huquqiy bazasi shakllantirilgan holda, sohani 
rivojlantirishga qaratilgan keng imtiyozlar joriy etildi. Ushbu maqolada davlat 
xususiy sherikchiligi asosidagi maktabgacha ta’lim tashkilotlari rahbarlarining 
boshqaruv kompetentligini rivojlantirish haqida ma’lumotlar berilgan.

Kalit so‘zlar. Boshqarish, rejalashtirish, tashkilot, faoliyat, imkoniyat, 
xususiy turkumlar, tashkil etish, rahbarlik qilish, nazorat qilish, samaradorlik, ta’lim 
sifati, bilimdonlik, xabardorlik.

Bugungi kunda jami faoliyati boshlangan 1 054 ta davlat-xususiy sheriklik 
asosidagi nodavlat maktabgacha ta’lim tashkilotlariga 105 644 nafar bola qamrab 
olingan. O‘zbekiston Respublikasi Maktabgacha ta’lim vazirligi (Davlat sherigi) 
tomonidan tadbirkorlik subyektlari (Xususiy sheriklar) bilan maktabgacha ta’lim 
sohasida davlat-xususiy sherikchilik to‘g‘risida bitimlar imzolanib kelinmoqda.

Maktabgacha ta’lim vazirligi O‘zbekiston Respublikasi Prezidentining 
05.04.2018-yildagi “Maktabgacha ta’lim tizimini yana-da rag‘batlantirish va 
rivojlantirish chora-tadbirlari to‘g‘risida”gi PQ-3651-son qarorida va davlat- 
xususiy sheriklik to‘g‘risidagi bitimlarning tegishli bandida ko‘rsatilgan

majburiyatlarini bajarib, xususiy sheriklarga yer uchastkasi yoki (va) bino 
ajratilishida va uni ta’mirlash hamda rekonstruksiya qilish uchun imtiyozli kredit 
mablag‘lari berilishida ko‘maklashgan.

Bitimga asosan Xususiy sherik investitsiya obyektida qurilish ishlarini 
boshlash, tugallash, jihozlash va muassasani ishga tushirishni bitimning 2-ilovasida 
belgilangan muddatlarda bajarishi shartligi belgilangan.

Maktabgacha ta’lim sohasida davlat-xususiy sheriklikni rivojlantirish 
maqsadida nodavlat maktabgacha ta’lim tashkilotlariga 2018-2022-yillar davomida 
jami 4,03 trln. so‘m miqdorida subsidiyalar ajratildi. Jumladan, 2018 yilda 60,0 
mlrd. so‘m, 2019 yilda 238,4 mlrd. so‘m, 2020 yilda 300,0 mlrd. so‘m, 2021 yilda 
1,30 trln. so‘m va 2022 yilda 2, 1 trln. so‘m byudjet mablag‘larini tashkil etdi.

Sohaga investisiyalarni jalb etishda keng imkoniyatlardan foydalanilmoqda, 
xususan Saudiya Taraqqiyot Jamg‘armasi ishtirokida amalga oshirishi 

belgilangan loyihalar bo‘yicha 10,9 mln. AQSH dollari ekvivalentida «Maktabgacha 
ta’lim sohasida davlat-xususiy sheriklikni qo‘llab-quvvatlash» loyihasi qarz bitimi 
imzolangan. Shunga ko‘ra, Vazirlar Mahkamasining 416-sonli qarori bilan umumiy 
qiymati 153,4 mlrd. so‘m bo‘lgan 41 ta loyihalarni shundan 50,9 mlrd. so‘m 
tadbirkorlarning o‘z mablag‘lari hisobidan hamda 112,5 mlrd. so‘m ya’ni 10,9 mln. 
AQSH dollari ekvivalentida Saudiya Taraqqiyot Jamg‘armasi kredit mablag‘lari 
hisobidan moliyalashtirilish belgilandi

Nodavlat maktabgacha ta’lim tashkilotlarini boshqarish axborot tiziminining 
afzalliklari nimalardan iborat, subsidiyalar hamda barcha soliq va davlat 
ushlanmalarni avtomatik ravishda hisoblashi natijasida yakka tartibdagi tadbirkorlar 
uchun subsidiyalarni hisoblash va hisobot topshirishda byurokratik 
ovoragarchiliklar va qog‘ozbozlik yo‘qoldi hamda buxgalter jalb etish zarurati 
qolmadi.

Oldingi tartib bo‘yicha tadbirkor subsidiya olish uchun buyurtmanomani 
qog‘oz shaklida to‘ldirib, maktabgacha ta’lim bo‘limining kamida 2 ta xodimi bilan 
kelishib, moliya bo‘limiga taqdim etishi zarur bo‘lgan. Bundan tashqari xodimlar 
uchun ish haqi va ushlanadigan soliqlarni hisoblash, soliq idoralarga hisobotlarni 
topshirish uchun buxgalterlarni yollagan va ularga norasmiy ravishda har oyda ish 
haqi to‘langan. Shuningdek, ushbu tizim barcha jarayonlarni avtomatik ravishda 
amalga oshirilayotganligi sababli, tizimning inson omilidan xolisligi va shaffofligi 
ta’minlangan;

nodavlat MTTlarning elektron ro‘yxati shakllantirilib, unda har bir MTTning 
joylashuvi (lokasiyasi), quvvati, bank ma’lumotlari, tarbiyalanuvchilar va 
xodimlarning F.I.Sh. hamda boshqa zarur ma’lumotlar bazasi yaratildi, ya’ni tizim 
orqali istalgan vaqtda davomat kuzatib boriladi;

oilaviy MTTni ochish uchun ariza berish va uni ko‘rib chiqish jarayoni 
raqamlashtirilganligi tufayli tadbirkorlar uchun byurokratik to‘siqlar va korrupsion 
omillar bartaraf etildi, shuningdek, arizani ko‘rib chiqish jarayonini onlayn tarzda 
nazorat qilish imkoniyati yaratildi

Nodavlat maktabgacha ta’lim xizmatlari ko‘rsatish istagida bo‘lgan sub’yekt 
Maktabgacha ta’lim vazirligiga tegishli arizani beradi, unda quyidagilar ko‘rsatiladi:

• xususiy sherikning nomi va joylashgan joyi -  yuridik shaxslar uchun, 
shaxsiy ma’lumotlari va yashash manzili -  jismoniy shaxslar uchun;

• loyihani amalga oshirish maqsadlari;
• nazarda tutilayotgan bitim ob’yekti yoki yer uchastkasi to‘g‘risidagi 

ma’lumotlar.
Kelib tushgan ariza Vazirlik tomonidan Qoraqalpog‘iston Respublikasi 

Vazirlar Kengashi, viloyatlar va Toshkent shahar hokimliklari hamda Davlat raqobat 
qo‘mitasi bilan birgalikda 10 kun ichida ko‘rib chiqiladi. Ulardan ijobiy xulosalar 
olinganidan keyin tanlov e’lon qilinadi. Tanlov, shuningdek, vazirlik tashabbusi 
bilan ham o‘tkazilishi mumkin.

U boshlanishidan 30 kun oldin vazirlikning sayti va boshqa OAVlarda, 
ijtimoiy tarmoqlarda tanlov savdolari o‘tkazilishi haqidagi e’lon joylashtiriladi. 
Tanlovda ishtirok etish uchun xususiy sherik quyidagi hujjatlarni ilova qilgan holda 
Vazirlikka buyurtma topshiradi:

• yuridik shaxs ro‘yxatdan o‘tkazilganligi to‘g‘risidagi guvohnoma yoki 
pasport nusxalari -  jismoniy shaxs uchun;

• buyurtma taqdim etilishidan ko‘pi bilan 1 oy oldin muddatda soliqlar,
yig‘imlar, boshqa majburiy to‘lovlar bo‘yicha qarzi hamda boshqa moliyaviy

sanksiyalar mavjud emasligi to‘g‘risidagi ma’lumotnoma;
• loyihani amalga oshirishning moliyaviy imkoniyatlarini tasdiqlovchi - sof 

aktivlar, loyiha qiymatining kamida 25%i miqdorida boshqa tashkilotning kafilligi 
to‘g‘risidagi ma’lumotlar;

• MTT binosini qurish (rekonstruksiya qilish) uchun eskizli loyiha taklifi;
• bino qurilishi uchun dastlabki texnik-iqtisodiy ko‘rsatkichlar;
• ariza ko‘rib chiqilganligi uchun yig‘im to‘langanligini tasdiqlovchi hujjat 

(EKIHning 1 baravari).
Ariza maxsus komissiya tomonidan ko‘rib chiqiladi, tanlov taklifi loyihani 

amalga oshirish uchun eng maqbul deb topilgan ishtirokchi tanlov g‘olibiga 
aylanadi. 10 kun ichida u bilan DXSh to‘g‘risidagi bitim tuziladi.

Ta’lim tashkilotini boshqarishda bitta emas, balki ko‘plab boshqaruv 
turkumlari amalga oshiriladi. Bu turkumlar ierarxik tuzilmaga ega — xususiy 
turkumlar nisbatan umumiylari tarkibiga kiradi. Masalan, ta’lim tashkilotida o‘quv- 
tarbiya jarayonini boshqarishning umumiy turkumida boshlanQich va umumiy o‘rta 
ta’limni rejalashtirish, tashkil etish, unga rahbarlik va uni nazorat etish turkumlari 
ajratib ko‘rsatiladi. Bu turkumlar ham, o‘z navbatida, murakkab tuzilmaga ega. 
Masalan, boshlang‘ich ta’limni boshqarish turkumi ichida va ayrim sinflar, 
predmetlarni o‘rganishni rejalashtirish, tashkil etish, rahbarlik qilish, nazorat qilish 
turkumlari ajratiladi. Boshqaruv jarayonida, ayni paytda, turli boshqaruv turkumlari 
ishi amalga oshiriladi. Kimdir mashg‘ulotlar jadvaliga tuzatishlar kiritishi, kimdir 
o‘qituvchining ishini nazorat qilib borishi, yana kimdir pedagogika kengashining ish 
rejasini muhokama qilishi mumkin. Bu boshqaruv turkumlarini nafaqat bexabar 
kuzatuvchi uchun, balki aksariyat boshqaruv sub’yektlari uchun ham nooshkor 
holga keltiradi. Ammo boshqaruv faoliyatining yaxlitligi uchun javob beruvchi 
ta’lim tashkiloti rahbari ushbu turkumlarni tuzib, ularning har birini kuzatib borishi

kerak.
Maktabgacha ta’lim tashklotini boshqarish, rejalashtirish va tashkil qilish 

ishini bajarish tufayli ta’lim tashkiloti jamoasi a’zolarining kuch-g‘ayratini samarali 
birlashtirish uchun zarur, ammo yetarli bo‘lmagan shart-sharoit yaratiladi. 
Amaliyotdan shu narsa ma’lumki, odamlar real bajarayotgan ishlar ularga 
qo‘yilayotgan rasmiy talablarga har doim ham mos kelavermaydi. Ijtimoiy 
tashkilotlarning o‘ziga xos xususiyati shundaki, ularga kiruvchi odamlar o‘z 
sabablariga ega bo‘lgan holda, o‘z oldilariga o‘zlari maqsad qo‘yishga qodirdirlar. 
Ular nimanidir qilishni xohlashlari va xohlamasliklari va shunga qarab ishlashlari 
mumkin. Odamlar tashkilotga kelgach, u o‘zlarining manfaatlarini amalga oshirish 
imkonini berishini xohlashadi. Bu hol yuz bermasa, ular yo tashkilotdan ketadilar 
yoki salohiyatlari va iqtidorlarini ishga to‘liq safarbar etmaydilar.

Ta’lim sifati ta’lim oluvchi yoshlarning xabardorligini rivojlantirishni 
ta’minlaydigan ta’lim faoliyatining turli jihatlarini, o‘qitish mazmuni, shakllari va 
metodlarini, moddiy-texnika bazasini, kadrlar tarkibini va hokozo tavsiflovchi 
ko‘rsatkichlar yig‘indisi bilan belgilanadi. «Bilimdonlik» («xabardorlik») termini 
menejmentda keng qo‘llaniladi. Ammo uni ta’lim tizimida ishlatish u qadar 
ommalashmagan. O‘quvchilar va talabalarga nimani berish maqsad qilib 
qo‘yilganligini aniqlash uchun ko‘pincha bilim, qadriyat yoki ishonch va e’tiqod 
tushunchalaridan foydalanib kelingan va hozir ham shulardan foydalanilmoqda.

Foydalanilgan adabiyotlar:
1. O‘zbekiston Respublikasi Prezidentining 2020-yil 30-yanvardagi PQ-4581- 

son qarori.
2. “O‘zbekiston Respublikasining ilk va maktabgacha yoshdagi bolalar 

rivojlanishiga qo‘yiladigan Davlat talablari” T.: 2018.
3. Mirziyoev SH.M. Erkin va farovon, demokratik O‘zbekiston davlatini 

birgalikda barpo etamiz. -  T.: “O‘zbekiston”, 2016.

TO‘RKUNLAB KETMOQ YOKI TURK, TURKIY ATAMALARI HAQIDA
Tursunali Mirzaqulov, 

filologiya fanlari doktori,
Olmaliq shahar Ipak y o ‘li innovatsiyalar universitetiprofessori

O‘zbek milliy tilining asoslaridan biri qipchoq lahjasi hisoblanadi. Qipchoq 
lahjasiga mansub qurama shevasida to‘rkunlab ketmoq iborasi ishlatiladi. Bu ibora 
juda qadimiy bo‘lib, turkiy qabilalar birlashmalari shakllanayotgan davrdagi 
ko‘pgina qabilalarga tegishli so‘zlardan hisoblanadi. Ibora mazmunidan kelin ota- 
onasinikiga to‘rt kunga ketdi ma’nosini ham anglash mumkin.Aslida to‘rkun so‘zi 
umum- turkiy so‘z bo‘lib, qadimdan quyidagi o‘zaro yaqin shakl va ma’nolarda 
ishlatilgan: turkun- “qabila to‘planadigan joy”, “qarindosh-urug‘lar ”, “ota-ona uyi” 
kabi .

Mahmud Koshg‘ariyning XI asrda yaratilgan “Devonu lug‘otit turk” asarida 
turkun-“xalq” , “qabila”, “ota-ona uyi” ma’nolarini bildiradi. Qirg‘iz tilida esa

